
Jisoo
疑與哥哥開公司

韓國人氣女團BLACKPINK去年12月與YG事務
所簽訂團體合約，不過4名成員決定不會與YG事務所簽個人

合約，Jennie 已宣布成立個人工作室「ODDATELIER」。昨日
Jisoo被爆與胞兄一齊開公司，消息指其胞兄是嬰兒健康食品公司
「BIOMOM」的老闆，該公司最近擴充業務，開設名為「Blissoo」
的娛樂公司，招聘廣告更貼了Jisoo的照片，令人猜測她是旗下藝
人。有韓媒向「BIOMOM」求證，職員表示：「我們很難定義與
『Blissoo』的關係，也無法得知老闆的家族關係。」

兩位「聲夢」學員炎明熹（Gigi）和林智樂（Felix）前
晚在叱咤頒獎禮捧獎，奪「歌曲獎」的Gigi表示心情激
動：「我完全冇諗過得獎，就連司儀講歌曲簡介，甚至響
起前奏，都唔敢相信係自己，唔敢企起身上台，驚尷
尬！」故她致謝詞時漏了多謝公司高層何麗全及曾志偉
等。她坦言給自己很大壓力：「呢幾年增加咗好多家庭成
員（指臉上的瘡），『佢哋』都好有個性（很頑強），
我相信原本會有更多，多謝大家支持令我放鬆，新嘅一
年我會更加加油。」
贏得「生力軍男歌手銀

獎」的Felix自爆為了這個
頒獎禮求籤，怎料求得下下
籤，故預了陪跑：「冇諗過
可以攞銀獎，對我真係好大
意義。」問到如何獎勵自
己？他說：「會請所有為我
付出過嘅人食飯，再買禮物
畀自己。」

■ Jisoo 不 會 與
YG簽個人合約。

炎明熹
要求高爆壓力瘡

■炎明熹首次在叱咤頒獎禮
奪獎，感覺不可思議。

P20 娛樂

任賢齊去年初啟動巡唱，巡迴演出22個城
市，日前他完成兩場廣州演唱會後拉隊慶
功。為答謝工作人員辛勞，他拿出100萬現
金與100人團隊進行大抽獎，讓工作人員過
一個開心新年。對於被封為「絕世好老闆」，
他笑言：「應該嘅，因為大家都對我好好嘛！
我哋一齊工作，一個不能少，大家都要開開心
心過新年。」問到新一年有何計劃？他笑
道：「暫時都冇得放假，農曆新年會去美
加繼續巡迴演唱會，美加完咗就緊
接去英國同巴黎演出。」

任賢齊
派百萬獎賞團隊

《2023年度叱咤樂壇流行榜頒獎典禮》
前晚舉行，逾百歌手到場角逐49個獎項。張
敬軒憑全年唯一派台歌《隱形遊樂場》贏得
「至尊歌曲大獎」，以及相隔10年重奪「我
最喜愛的男歌手」。他認為10年不算長時
間，就好像跑馬拉松一樣，過程不重要，最
重要得獎。

張敬軒繼2014年後再奪「我最喜
愛的男歌手」獎，他不認為相

隔很久，並以馬拉松作比喻，認為每
個人的路程也不一樣：「在我而言，
10年算係一個全馬賽，過程唔重要，最
重要係有獎。我視呢個獎為目標，而唔
係指標，唔會認為自己攞咗呢個獎就係
最受喜愛，反而覺得今次係因為有好多

受喜愛嘅男歌手冇入圍，所以佢哋嘅粉絲投票畀
我。」軒仔再就「以一敵四」的傳聞發表爭獎
論：「我好榮幸生於頒獎禮氣氛最好嘅年代，依
家大家嘅焦點喺爭獎上面，其實最後5強嘅歌手
單位都係『As One』，都係樂壇一分子。我冇諗
過唔再攞獎，事關唔係我嘅唱片公司文化，獎項
亦係畀團隊同粉絲嘅交代；但爭氣都唔一定與人
為敵，只係盡量爭取更多。今晚在場嘅胡楓同尹
光就係我嘅指路明燈，如果我70歲仲攞到『至尊
歌曲』就真係好有型！」他透露將與一班轉數
極快的小妹妹合作綜藝節目，但講到做經理

人，他說：「此生不做經理人！睇吓我個經理人
有壓力肥，粒星（指自己）又唔聽話。」

李幸倪轉投英皇嗌執到寶

李幸倪（Gin Lee）去年轉投英皇重新出
發，4度奪「女歌手銀獎」及歌曲獎，她受訪時
被問是否沒有轉錯公司？她說：「直情執到
寶！」談到失落「女歌手金獎」，她說：「我冇
失望，唔理咩獎都係一個肯定，令我更有動力，
只希望支持我嘅人都唔好失望。」
魏浚笙以大熱姿態奪得「生力軍男歌手金

獎」，他在後台受訪時流下男兒淚！他說：
「因為前一晚好似有啲身體不適，又有啲大壓
力，就好似累積咗成年嘅壓力一下子出晒嚟，
個感覺好奇怪，不過亦好開心。」提到他在台
上多謝經理人兼女友時講「I love you」，問
到是否很快結婚？他直說：「我想呀！」不過
他稱尚未求婚，希望自己更努力和成熟才成家
立室。

■一眾得獎歌手上台大合照，人人喜上眉梢。

目標70歲攞「至尊歌曲」

重奪「最喜愛男歌手」
張敬軒似跑馬拉松




